
“Foru agindu baten proiektua egin aurreko kontsulta publikoa; foru agindu horren 
bidez, Derrigorrezko Bigarren Hezkuntzako eta Batxilergoko aukerako irakasgaien 
curriculuma onesten da Nafarroako Foru Komunitatean gai horiek irakatsiko dituzten 
ikastetxeetarako.” 

XEDEA EDO AZALPENA: 

Aldez aurreko kontsulta honen helburua da foru aginduaren proiektuak uki ditzakeen 
herritarren eta erakunde adierazgarrien iritzia jasotzea; foru agindu horren bidez, 
Derrigorrezko Bigarren Hezkuntzako eta Batxilergoko aukerako irakasgaien curriculuma 
onesten da Nafarroako Foru Komunitatean gai horiek irakatsiko dituzten 
ikastetxeetarako. Honako hauei buruz da kontsulta: 

a) Ekimenaren bidez zein arazo konpondu nahi diren. 

Foru aginduaren bidez, Derrigorrezko Bigarren Hezkuntzako eta Batxilergoko 
etapako aukerako irakasgaien curriculuma onetsi nahi da gai horiek irakatsiko 
dituzten ikastetxeetarako. Hala, curriculuma une honetan indarrean dagoen legedira 
egokituko da, bat eginez bere lurralde esparrurako irakasgai guztien curriculuma 
egiteko ardura Hezkuntza Departamentuari ematen dion lege aginduarekin. 

b) Araua onestea beharrezkoa eta egokia den. 

Hezkuntzari buruzko maiatzaren 3ko 2/2006 Lege Organikoan ezarritakoarekin bat 
etorriz, prestakuntza komuna ziurtatzeko, Hezkuntza Departamentuari dagokio lege 
organiko horretan araututako irakasgai guztien curriculuma finkatzea, aukerako 
irakasgaiena barne. 

c) Arauaren helburuak. 

Foru aginduaren helburua da Nafarroako Foru Komunitateko Derrigorrezko Bigarren 
Hezkuntzako eta Batxilergoko etapako aukerako irakasgaien curriculuma ezartzea. 

 

Iruñean, 2022ko maiatzaren 24an. Antolamendu, Prestakuntza eta Kalitate Zerbitzuko 
zuzendaria, Pablo Arriazu Amat. 
(Sinadura jatorrizkoan dago) 


